Bréf 25 ára stúdenta til afmælisárganga v/ MA hátíðar 16.júní 2008

Kæri jubilant

Við óskum þér og samstúdentum þínum til hamingju með væntanlegt stúdentsafmæli í sumar. Undirbúningsnefnd 25 ára stúdenta vill með þessu bréfi minna á MA hátíðina í Íþróttahöllinni á Akureyri þann 16.júní næstkomandi. Til afmælisárganga teljast þeir sem eiga eins, fimm, tíu, fimmtán, tuttugu, tuttugu og fimm, þrjátíu, fjörutíu, fimmtíu, sextíu og sjötíu ára stúdentsafmæli. 

Við vonum að árgangur þinn taki virkan þátt í að hátíðin megi verða minnisstæð og skemmtileg og biðjum við þig um að að vera milliliður í að koma boðum áleiðis til samstúdenta þinna.

Dagskráin verður með hefðbundnu sniði og er markmið okkar að kvöldið verði umfram allt minnisstætt sem og skemmtilegt. Hefð hefur skapast fyrir því að afmælisárgangar komi með skemmtiatriði sem tekur 5-7 mínútur í flutningi og biðjum við ykkur að vera í sambandi við  Friðfinn Hermannsson (friðfinnur.hermannsson@capacent.is) fulltrúa 25 ára stúdenta í veislunefndinni fyrir 1. júní varðandi ykkar framlag til hátíðarnnar.  Ekki er beðið um ræður, þar sem hátíðarræða kvöldsins er í höndum 25 ára stúdenta.

Hátíðin mun hefjast með fordrykk í anddyri Íþróttahallarinnar um kl.18:00 og síðan verður þríréttað glæsilegt borðhald. Á dagskrá verður söngur, skemmtiatriði og að venju munu eins árs stúdentar fá gólfið um miðnætti til að kasta hvítu kollunum.  

Dansað verður til kl. 03:00 við undirleik hljómsveitarinnar “Í svörtum fötum” .  Reynt er að stilla miðaverði á hátíðina í hóf og hefur verið ákveðið 8700 kr. fyrir aðra en 1.árs stúdenta. Miðverð til þeirra er 4.700 kr.Ef aðeins er keyptur miði á dansleik kostar miðinn 3000 kr..-

Matseðill hátíðarinnar ásamt dagskrá verður birt á heimasíðu okkar 

www.ma1983.blog.is
Í ár verður miðasala í forsölu í gegnum vef Bautans; www.bautinn.muna.is og er hún að hefjast.

Netföng nefndarmanna eru/verða á heimasíðunni okkar. 

Með þessu bréfi viljum við biðja þig um að hvetja sem flesta úr þínum árgangi að koma á hátíðina og vonum að þið eigið saman ógleymanlega daga á Akureyri.

Hlökkum til að sjá ykkur!       Undirbúningshópur 25 ára stúdenta

